
śrīḥ

śrīmatē rāmānujāya namaḥ

śrīmatē nigamāntamahādēśikāya namaḥ

Á Á śrī daśāvatārastōtram Á Á
dēvāḥ ūcuḥ
jaya viṣṇō ramēśā’dya mahāpuruṣa pūrvaja Á
daityārē kāmajanaka sarvakāmaphalaprada Á Á 1 Á Á
mahāvarāha gōvinda mahāyajñasvarūpaka Á
mahāviṣṇō dhruvēśā’’dya jagadutpattikāraṇa Á Á 2 Á Á
matsyāvatārē vēdānāmuddhārādhārarūpaka Á
satyavrata dharādhīśa matsyarūpāya tē namaḥ Á Á 3 Á Á
jayā’kūpāra daityārē surakāryasamarpaka Á
amṛtāptikarēśāna kūrmarūpāya tē namaḥ Á Á 4 Á Á
jayā’’didaityanāśārthamādisūkararūpadhṛk Á
mahyuddhārakṛtōdyōgakōlarūpāya tē namaḥ Á Á 5 Á Á
nārasiṃhaṃvapuḥ kṛtvā mahādaityaṃ dadāra yaḥ Á
karajairvaradṛptāṅgaṃ tasmai nṛharayē namaḥ Á Á 6 Á Á
vāmanaṃ rūpamāsthāya trailōkyaiśvaryamōhitam Á
baliṃ sañchalayāmāsa tasmai vāmanarūpiṇē Á Á 7 Á Á
duṣṭakṣatravināśāya sahasrakaraśatravē Á
rēṇukāgarbhajātāya jāmadagnyāya tē namaḥ Á Á 8 Á Á



śrī daśāvatārastōtram

duṣṭarākṣasapaulastyaśiraśchēdapaṭīyasē Á
śrīmaddāśarathē tubhyaṃ namō’nantakramāya ca Á Á 9 Á Á
kaṃsaduryōdhanādyaiśca daityaiḥ pṛthvīśalāñchinaiḥ Á
bhārākrāntāṃ mahīṃ yō’sāvujjahāra mahāvibhuḥ Á Á 10 Á Á
dharmaṃ saṃsthāpayāmāsa pāpaṃ kṛtvā sudūrataḥ Á
tasmai kṛṣṇāya dēvāya namō’stu bahudhā vibhō Á Á 11 Á Á
duṣṭayajñavighātāya paśuhiṃsānivṛttayē Á
bauddharūpaṃ dadhau yō’sau tasmai dēvāya tē namaḥ Á Á 12 Á Á
mlēcchaprāyē’khilē lōkē duṣṭarājanyapīḍitē Á
kalkirūpaṃ samādadhyau dēvadēvāya tē namaḥ Á Á 13 Á Á
daśāvatārāstē dēva bhaktānāṃ rakṣaṇāya vai Á
duṣṭadaityavighātāya tasmāttvaṃ sarvaduḥkhahṛt Á Á 14 Á Á
jaya bhaktārtināśāya dhṛtaṃ nārījalātmasu Á
rūpaṃ yēna tvayā dēva kō’nyastvattō dayānidhiḥ Á Á 15 Á Á
ityēvaṃ dēvadēvēśaṃ stutvā śrīpītavāsasam Á
praṇēmurbhaktisahitāḥ sāṣṭāṅgaṃ vibudharṣabhāḥ Á Á 16 Á Á

Á Á iti śrī daśāvatārastōtraṃ samāptam Á Á

